
SORALUZEKO TOKIKO AGENDA 21

Soraluzeko Udalak ingurumena eta baliabide naturalak babestu eta
garapen jasangarria lortzeko apustua egin du eta horretarako modu aktiboan
komprometitu da.

Garapen iraunkorra lortzeko helburuarekin AGENDA 21 izeneko lan-
metodologia hartu du oinarritzat eta prozesu honetako lehen pausua
udalerriaren gaur eguneko egoera aztertuz diagnosiaren zirriborroa egitea
izan da.

Apustu hau aurrera eramateko ordea, HERRITAR GUZTIEN iritzia eta
parte-hartzea ezinbestekoa da. Ondorioz, hemen duzu lortutako emaitzen
laburpena diagnosi honi buruz zure ekarpenak jaso nahi baititugu.



• Biztanleria
1970. urtera arte biztanleria industri jardueraren handitzeari esker hazi zen nagusiki. 5.524 biztanle

izatera heldu zen, eta geroago kopuru hori pixkanaka jaitsi egin da, 4.158 biztanleetan kokatuz 2004.
urtean. Azken urteetan biztanleria zertxobait handitu da inmigrazioa dela eta.

Hazkunde begetatiboa negatiboa izan da: - 19 pertsona. Hots, heriotza gehiago egon dira jaiotzak
baino; %1,13 gehiago, hain zuzen.

Biztanleriaren piramidearen arabera biztanleria zahartzen joan da pixkanaka (%17 biztanlek baino
ez dute 20 urte baino gutxiago).

Soraluzek 14,2 km2ko azalera du guztira. Elgoibarko udalerriak mugatzen du iparraldetik, Bergarak
hegoaldetik, Azkoitiak ekialdetik eta Eibarrek mendebaldetik.

Klima atlantiarra da, neguak hotzak dira, udak epelak eta euria askotan egiten du.

Geologikoki, udalerriaren azala aro Mesozoikoko
materialez osatua dago (duela 165 milioi urte

finkatuak). Interes geologikoa duen gune bat
dago, San Andres auzotik hurbil, arroka

bolkanikoen adibide argia.

Karakate-Irukurutzeta ingurua
interes naturaleko gunetzat jo dute
LAAek (Lurralde Antolamenduaren
Gidalerroak). Halaber, Karakate-
Irukurutzeta bere monumentu
megalitikoengatik nabarmentzen
da: trikuharriak eta tumuluak.

Soraluzeko biztanleriaren dentsitatea 297,6
biztanlekoa da kilometro karratuko, eskualdeko
ehunekoa (315,3 bizt./km2) eta Gipuzkoako
Lurralde Historikoarena (314,5 bizt./km2) baino
txikiagoa.

Soraluzeko familia bakoitzean batez beste
2,72 pertsona daude. Guztira 1.450 familia daude
erregistratuta; haietatik,%36 seme-alabak
dituzten familia-nukleoak dira, eta %21 pertsona
bakarreko familiak. Antzeko ehunekoak daude
Gipuzkoan: %38 eta %21 hurrenez hurren.

• Enplegua
Biztanleria aktiboaren ehunekoa %45 da, eta 100 pertsona daude langabezian (2005. urtean).

Emakumeak dira gehienbat langabezian daudenak (%61).

Industria (%58,38) eta zerbitzu-sektorea (%34,49) dira enplegurik gehien sortzen dituztenak.
Gipuzkoako Lurralde Historikoari dagokionez, industriak %31 ordezkatzen du, eta sektore nagusia
zerbitzu-sektorea da (%58).

• Bigarren sektorea
Nabarmendu behar da industri sektoreak udalerrian duen garrantzia, bereziki sektore metalurgikoak,

material metaliko ezberdinak fabrikatzen dituena. Sektore metalurgikoak udalerriko industria osoaren
%47 ordezkatzen du.

Industria kopurua jaitsi egin da, eta gaur egun industri sektorean 631 langile aritzen dira gutxi
gorabehera, 1996. urtean baino gehiago.

Industria-lurzoru eskasia dago.

• Hirugarren sektorea
Saltoki kopurua jaitsi egin da azken urteotan.

• Lehen sektorea
Udalerrian 1.228 hektarea nekazari-

tzako ustiategietarako bideratzen dira.
Nekazaritzako 84 ustiategi daude, eta
haietatik, 45 (789 ha) abeltzaintzako
ustiategiak dira.

Radiata pinua da baso-ustiategietan
gehien erabiltzen den zuhaitz mota.
Ustiategiek 585 hektareako hedadura
dute.

Bestalde, 48 ha lur landuetarako
erabiltzen dira. Lur hauek fruta-arbolak
(%90) eta barazkiak (%10) landatzeko
erabiltzen dira.



• Etxebizitza
Udalerrian guztira 1.782 etxebizitza daude; haietatik, 333 hutsik daude, hots, %19 inguru.

Etxebizitzaren erosotasun-indizea (berogailua, ur beroa, gasa eta abar izatea) %58koa da Soraluzen,
Gipuzkoako Lurralde Historikoan baino txikiagoa (%66,7).

Udalerriak bizitegi-hazkundea izateko aukera mugatua du ez baitago lekurik. Hortaz, hondatuta
dagoen industria-ehuna eraldatu edo berreskuratu baino ezin da egin.

Berdegune gutxi dago, baina gune berriak egitea aurreikusita dago.

• Ura
Aretxabaletan dagoen Urkuluko urtegiak hornitzen du urez udalerria. Urkulun kokatua dagoen

Edateko Uren Araztegiak (EUA) edateko ur bihurtzen du. EUAk ur tratatu gabea kontsumorako ur
egoki bihurtzen du. 2001. urtean biztanle bakoitzak egunero 103,46 litro ur kontsumitu zituen.

Ez dago hondakin-uren saneamendurako sistemarik; hortaz, etxeetatik eta industrietatik etorritako
urak Deba ibaian isurtzen dira zuzenean. Aurreikusita dago Maltzagaraino heltzen den hodi biltzaile
bat egitea. Maltzagako Hondakin-uren Araztegian (Elgoibar), besteak beste, Soraluzetik etorritako
urak araztuko dira. Araztegia gaur egun eraikitzen ari dira.

Deba ibaiaren uren kalitatea txarra da udalerrian, 2003ko Gipuzkoako Ur-Kalitatearen Ikerketaren
arabera. Hortaz, ur haiek ez dute balio arrain-hazkuntzarako, eta oso kutsatuak daude.

• Atmosfera
Ez dago daturik isurpen edo immisioei buruz, airearen zaintza-estaziorik ez baitago. Airearen

kalitatea etengabe neurtzen duen estaziorik hurbilena Eibarren dago.

• Zarata
Ez dago udalerriko soinu-kalitatea erakutsiko ligukeen zarata-maparik. Baina nabarmendu behar

da GI-627 errepidea, zarata-iturri garrantzitsua baita udalerrirako.

3. INGURUMEN SEKTORE GAKOAK

• Hezkuntza eta Euskara
Biztanleek gehienbat lehen mailako

ikasketak egin dituzte (%58), atzetik daude
bigarren mailakoak eta lanbide heziketakoak
(%29), eta azkenik, ikasketa ertain-goi
mailakoak eta goi mailako ikasketak (%11).
Biztanleriaren %1 baino ez da analfabetoa.

Biztanleriaren %60 euskalduna da, eta
Gipuzkoaren zein EAEren batezbestekoak
gainditzen ditu: %51,45 eta %32,32 hurrenez
hurren.

• Energia
Balantze energetikoa negatiboa da. Kontsumitzen den energiarik gehiena kanpotik dator, eta iturri

konbentzionaletatik etorritako energia da. Energia hidraulikoaren aprobetxamendua egiten da
Sologoengo zentralaren bidez, eta urtero gutxi gorabehera 855.000 Kw elektrizitate ekoizten du
biztanleko.

Garraiorako energiaren eta energia elektrikoaren kontsumoak hazkunde jarraitua izan du sektore
guztietan. Industri sektoreak kontsumo energetikoaren igoera handia izan du.

• Hondakinak
Debabarreneko gainerako udalerrietan bezala, sortutako hondakin kopurua etengabe handituz

doa. Eskualdean hiri-hondakin solidoen ekoizpena 0,90 kg-koa da biztanleko eta eguneko. Honi dagokionez, aurreikusita dago trenbidearen antzinako
plataforma moldatzea auzo ezberdinetarako irisgarritasun aukerak
dibertsifikatu daitezen.

Banako motordun garraioa (autoa) gehiegi erabiltzen da hiriarteko
mugimendurako. 2004. urtean 2.118 ibilgailu zeuden herrian, alegia
ibilgailu bat 2 pertsonako.

Ez dago aparkatzeko leku nahikorik udalerrian, baina aurreikusita
dago leku berriak egitea.

Garraio publikoari dagokionez, udalerria ongi komunikatua dago
Deba Garaiko eskualdearekin, Eibar, Donostia eta Gasteizekin, baina
gainerako herriekin komunikazioa txarra da.

Soraluzeko komunikazioen ardatz nagusia GI-627 errepidea da. Egindako saihesbideari esker
zirkulazio arazo ugari konpondu dira hirigunean, baina hala ere, gaur egun oraindik arazoak sortzen
dira udalerriaren erdigunean: udaletxearen inguruan.

4. IRISGARRITASUNA ETA GARRAIOAK

Biztanleak gero eta kontzientziatuago daude, eta
horri esker birziklapena ere handitu da.

Hauek dira Soraluzeko udalerriaren birziklatzeari
buruzko datuak: papera (0.06 kg/bizt./egun), beira
(0.07 Kg/bizt./egun), ontziak (0.014 kg/bizt./egun),
arropa erabilia (0.005 kg/bizt./egun) eta pilak (0.0002
kg/bizt./egun).

2004. urteko uztailean gaikako olio-bilketa hasi
zen, baita etxeko hondakin arriskutsuen bilketa ere. 6
hilabetetan 186 litro olio-erabili bildu dira etxeetan.

Antolamendu eredua indarrean dauden Plangintzako Arau Subsidiarioek xedatzen dute, eta jadanik
lau aldiz aldatu dira; azken aldaketa, 2004. urtean egin zelarik.

Arauek zehaztutako lurzoruen sailkapena honakoa da:

- Lurzoru urbanizaezinak: 1386,04 ha. (%97)
- Hiri-lurzoruak: 34,72 ha. (%2)
- Lurzoru urbanizagarriak: 4,232 ha. (%0,2)

5. LURRALDE ANTOLAMENDUA ETA HIRIGINTZA PLANEAMENDUA

Industri erabilerarako bideratutako azalera (%32)
bizitegi-erabilerarako bideratutakoa baino zertxobait
handiagoa da (%31).

Ondare historiko arkitektonikoari dagokionez,
baliorik handieneko eraikina Santa Maria la Real
Elizako Ataria da; izan ere, Eusko Jaurlaritzak
Monumentu bezala sailkatu du ondasun
higiezinen zerrendan. Santa Maria la Real Eliza
eta Udaletxea ere agertzen dira ondasun
higiezinen zerrenda horretan, Eusko Jaurlaritzak
monumentuak deklaratzeko proposatutakoen
artean.




